★ 客語朗讀進場參考（四縣腔）：
各   位  評  判  先   生、  各  位  同   學， 大  家 好（鞠躬）。
gogˋ vi pinˇ pan xinˊ sangˊ gogˋ vi tungˇ hog tai gaˊ hoˋ
𠊎   係  第（ ）號， 今  晡  日    𠊎   愛  朗  讀  个  文  章 
ngaiˇ he  ti（ ）ho  gimˊ buˊ ngidˋ ngaiˇ oi longˋtug ge  vunˇ zongˊ  
係 【大  箍   牯   減   肥  記】。
he   tai  kieuˊ guˋ gamˋ piˇ gi

【大 箍 牯 減 肥 記】 
    tai  kieuˊ guˋ gamˋ piˇ gi 
「哇！歸桌仔恁多好料仔！汽水、餅仔、披薩、雞卵糕、枝仔冰，還有𠊎盡好食个烰菜、雞髀。」𠊎看到無𥍉目，口涎水強強會跌下來，該兜好料仔像同𠊎擛手講：「遽遽來食，遽遽來食唷！」 𠊎煞煞抓一支香噴噴仔个雞髀，該油亮油亮个皮焙到𤊶𤊶，肉汁汀汀汀汀，實在還餳人哪！就在𠊎嘴擘到大大，準備咬啊下去該下，嗄聽著：「大箍牯，還毋䟘床？讀書會赴毋掣哩！」全部个好料仔一下仔嗄毋見忒，原來，係發夢啊！有一息仔毋願，該雞髀無咬著，實在還打爽哦！ 

· 客語朗讀退場參考（四縣腔）：
𠊎 个  朗  讀  到 這， 恁 仔 細 ，正   來  尞（鞠躬下台）。
ngaiˇ ge longˋ tug  do liaˋ  anˋ  ziiˋ se   zang  loiˇ liau
